
 

 

ინფორმაცია ჩოხატაურის მუნიციპალიტეტის მერიის საფინანსო-საბიუჯეტო სამსახურის მიერ  

2021 წელში გაწეული მუშაობის შესახებ  

 

     მიმდინარე წლის 10/01/2022 წლის N47-47220102 წერილის პასუხად დამატებით წარმოგიდგენთ 

ანგარიშს ჩოხატაურის მუნიციპალიტეტის საფინანსო - საბიუჯეტო  სამსახურის მიერ 2021 წელში   

გაწეული მუშაობის  შესახებ, ჩოხატაურის მუნიციპალიტეტის საკრებულოს 2017 წლის 21 

დეკემბრის N41  დადგენილების ,,ჩოხატაურის მუნიციპალიტეტის მერიის საფინანსო-საბიუჯეტო 

სამსახურის დებულების დამტკიცების“  თანახმად საფინანსო-საბიუჯეტო სამსახური წარმოადგენს 

მუნიციპალიტეტის აღმასრულებელი ორგანოს სტრუქტურულ ერთეულს, რომელიც, 

უზრუნველყოფს მუნიციპალიტეტის ბიუჯეტის პროექტის მომზადებას, მუნიციპალური 

პროგრამების საფინანსო გაანგარიშებას, დასაბუთებას და შესრულებას. ბიუჯეტის სახსრების 

მიზნობრივ მიზანშეწონილ და ეფექტიან გამოყენებას. ბიუჯეტის შესრულების პერიოდული და 

წლიური ანგარიშის მომზადებას, სამსახური მოქმედებს საქართველოს მოქმედი კანონმდებლობის, 

მუნიციპალიტეტის თვითმმართველი ორგანოს სამართლებრივი აქტებისა და სამსახურის 

დებულების შესაბამისად.   

   სამსახურს აქვს ორი განყოფილება: საბიუჯეტო და ბუღალტრული აღრიცხვისა და ანგარიშგების 

განყოფილება. სამსახური ვალდებულია მუნიციპალიტეტის საკრებულოს და მერიის წინაშე.  

გასულ წელს მისი ძირითადი საქმიანობის ამოცანებიდან გამომდინარე შეასრულა 

შემდეგი ფუნქციები: საქართველოს საბიუჯეტო კოდექსის 82-ე მუხლის თანახმად 

მუნიციპალიტეტის საფინანსო-საბიუჯეტო  სამსახურმა მოახდინა  ჩოხატაურის 

მუნიციპალიტეტის 2021 წლის დამტკიცებული  ბიუჯეტის შემოსულობებისა და 

გადასახადელების კვარტალური განწერა საბიუჯეტო კლასიფიკაციის შესაბამისად და 

წარუდგინა ჩოხატაურის მუნიციპალიტეტის საკრებულოს, საბიუჯეტო კოდექსის 86-ე მუხლის 

თანახმად 28 თებერვლამდე მოამზადა 2020 წლის შესრულების ანგარიში, საბიუჯეტო კოდექსის 

76 -ე მუხლის შესაბამისად 2021 წლის 1 მარტს გამოიცა 2022 წლის ადგილობრივი 

თვითმმართველი ერთეულის პრიორიტეტების ბრძანება, საბიუჯეტო კოდექსის 85-ე მუხლის 

თანახმად მომზადდა ბიუჯეტის შესრულების კვარტალური ანგარიშები. დამტკიცებულ 

ბიუჯეტში საანგარიშო წელში 4- ჯერ მოამზადა ბიუჯეტში ცვლილების შეტანა, რომელშიც 

ასახული  იყო როგორც ადგილობრივი ასევე მთავრობის განკარგულებებით გამოყოფილი 

სახსრები.  

მეთოდური დახმარება გაუწია მხარჯავი ორგანიზაციის მიერ შექმნილ საბიუჯეტო 

ორგანიზაციებს.  



 

 

კანონმდებლობის შესაბამისად მოამზადა და დაამტკიცა 2022 წლის ბიუჯეტი. აგრეთვე 

საქართველოს ფინანსთა მინისტრის 2009 წლის 3 ნოემბრის N701 ბრძანების ,,საბიუჯეტო 

ორგანიზაციების მიერ საჯარო სექტორის ბუღალტრული აღრიცხვის საერთაშორისო 

სტანდარტების (სსბასს-ს) საფუძველზე ფინანსური აღრიცხვა ანგარიშგების წარმოების შესახებ 

ინსტრუქციის დამტკიცების თაობაზე საქართველოს ფინანსთა მინისტრის 2020 წლის 5 მაისის 

N108 ბრძანების შესაბამისად“ მოამზადა ჩოხატაურის მუნიციპალიტეტის მერიის ბუღალტრული 

აღრიცხვა - ანგარიშგების შიდა სააღრიცხვო პოლიტიკის ინსტრუქციის დამტკიცების შესახებ 

ბრძანების პროექტი.  

ასევე წარმოგიდგენთ მოკლე მიმოხილვას მუნიციპალიტეტის გასული წლის 

შემოსავლებისა და ხარჯების შესახებ.  

  

     მუნიციპალიტეტის  ბიუჯეტის შემოსულობების მ.შ. გადასახადების გეგმა შეადგენდა     6 300,4 

ლარს,  ფაქტიურმა შესრულებამ შეადგინა 6 998,6 ათასი, გრანტების გეგმა შეადგენდა 9214,9 ათას 

ლარს, ფაქტიურმა შესრულებამ შეადგინა 10 695,6 ათასი, სხვა შემოსავლების გეგმა შეადგენდა 

2031,7 ათას ლარს, ფაქტიურმა შესრულებამ შეადგინა 1261,1 ათასი ლარი,  არაფინანსური 

აქტივების კლების გეგმა განსაზღვრული იყო 87,7 ათასით ფაქტიურად შემოსულია 212,0 ათასი 

ლარი.   

- მუნიციპალიტეტის წარმომადგენლობითი და აღმასრულებელი ორგანოების (პროგრამული 

კოდი 01 00) დაფინანსებაზე გახარჯულია 2934,6 ათასი ლარი.  

- ინფრასტრუქტურის მშენებლობა რეაბილიტაცია ექსპლოატაცია (პროგრამული კოდი 02 00) 

დაფინანსებაზე - გახარჯულია 7896,6 ათასი ლარი;    

- დასუფთავება და გარემოს დაცვა (პროგრამული კოდი 03 00) - ხარჯებმა შეადგინა 553,2 

ათასი ლარი; 

- განათლება (პროგრამული კოდი 04 00)  გახარჯულია - 2 391,2 ათასი ლარი; 

- კულტურა რელიგია ახალგაზრდული და სპორტული ღონისძიებები (პროგრამული კოდი 

05 00) გახარჯულია  - 2375,2 ათასი ლარი; 

- მოსახლეობის ჯანმრთელობის დაცვა და სოციალური უზრუნველყოფა (პროგრამული კოდი 

06 00) ხარჯებმა შეადგინა - 1 244,0 ათასი ლარი.   

     დაზუსტებული ინფორმაცია თითოელ მხარჯავ დაწესებულებაზე წარმოდგენილი იქნება 2021 

წლის ბიუჯეტის შესრულების  წლიურ ანგარიშში. 


